Wat spile him 6f yn it hushalding fan Tsjerk Vogel, doe't yn 1969 it beslut foel
om de Lauwerssee 0Of te sluten fan it Waad.

Trije generaasje Vogel hiene jierrenlang, by dei en by nacht, yn it slyk om
bealge om in stik see, dat yn'e midsiuwen troch in heislike stoarmfloed (ntstien
wie, werom te winnen.

Tsjerk seach it as syn libbensdoel om de djippe ynhammen, it ferlerne gebiet sa
hy dat neamde, ta sines te meitsjen en dat woe er, mei hurde han, syn beide
soannen ek oplizze. Dat de jonges dat oars seagen koe er mar min ferkropje!

Generaasjekonflikten binne fan alle tiden, dus wat dat oanbelanget is der gjin
nijs Ginder de sinne. Mar hoefolle pine bliuwt der yn'e herten efter.

Hoefolle pine moat er wol net yn it hert fan Tsjerk Vogel sitten ha, as er nei
jierren foar't earst by de slGzen komt en it Utraast,”hjir hat God my yn'e steek
litten!”

It iepenloftspul begjint as de jongste soan Arjen nei jierren werom komt en it
aldershis, suver noch yn'e alde steat, werom fynt.

It is in yngripend stik, in hunkerjen nei erkenning, in gefjocht tusken leafde en
haat.

It alderbéste kin ik it omskriuwe mei de wurden dy't Durk van der Ploeg yn syn
foarwurd skreaun hat:

‘Oantinkens is minske taaiste besit, te fergelykjen mei alde kastbuorden,
trochblgd Gnder de fracht fan'e tiid. Yn e kast lizze se stil en buorden kleie net,
se drage of brekke of sjitte los en litte in gaos efter. Oantinkens hawwe har
gewicht. De minske blcht ta it uterste.’

Baukje van Hijum.



